
ᐅᖃᐅᓯᐅᔪᑦ:
	• ᐃᓄᖕᓂᒃ-ᐱᓯᒪᔪᑦ ᖃᐅᔨᓇᓱᒃᑕᐅᑦᑎᐊᕐᓗᑎᒃ ᐱᒻᒪᕆᐅᔪᖅ ᐊᑑᑎᖃᒻᒪᕆᒃᑐᒥᒃ ᐊᑐᐊᒐᒃᓴᓄᑦ ᐊᒻᒪᓗ ᐱᓕᕆᑎᑦᑎᔾᔪᑎᒃᓴᓄᑦ ᓴᕿᑦᑎᓂᐊᕐᓗᓂ, 

ᐊᑐᓕᖅᑕᐅᑎᑦᑎᓂᐊᕐᓗᓂ, ᐊᒻᒪᓗ ᖃᐅᔨᓴᕐᓂᐊᕐᓗᓂ. ᐸᐅᒃᑑᑎᒃᑯᑦ ᐃᓄᐃᑦ ᐊᕐᓇᐃᑦ ᑲᓇᑕᒥᑦ ᐃᓄᖕᓂᑦ-ᐱᓯᒪᔪᓂᒃ ᐊᖑᑎᓄᑦ ᐊᕐᓇᓄᓪᓗ-
ᐱᔾᔪᑎᓕᖕᓂᒃ ᖃᐅᔨᓴᕐᓂᖅ+ ᖃᓄᐃᓕᐅᕈᑎᒃᓴᖏᑦ ᐊᑐᖅᑕᐅᒋᐊᖃᖅᑐᑦ ᐃᓱᒪᓕᐊᕆᔨᓂᑦ ᑕᐃᒫᒃ ᐅᑯᐊ ᐊᑐᐊᒐᐃᑦ, ᐱᓕᕆᑎᑦᑎᔾᔪᑕᐅᔪᑦ, ᐊᒻᒪᓗ 
ᐱᔨᑦᑎᕋᐅᑎᑦ ᐱᓯᒪᓂᖃᑦᑎᐊᕐᓗᑎᒃ ᐊᔾᔨᒋᔭᐅᓐᖏᑦᑐᓂᒃ ᐱᔪᒪᔭᖏᓐᓂᒃ ᐊᒻᒪᓗ ᐊᑐᖅᓯᒪᔭᖏᓐᓂᒃ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ, ᐊᒻᒪᓗ 
ᓯᐱᓯᒪᔪᑦ ᐃᓄᐃᑦ. 

	• ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ, ᐊᒻᒪᓗ ᓯᐱᓯᒪᔪᑦ ᐃᓄᐃᑦ ᑲᑎᒪᔪᓃᖃᑕᐅᒋᐊᖃᖅᑐᑦ. ᑕᐃᑲᓂ ᒐᕙᒪᒃᑯᑦ ᑕᒪᕐᒥᒃ ᐳᖅᑐᓕᕇᑦ ᐊᒻᒪᓗ 
ᓄᓇᖅᑲᖅᑳᖅᓯᒪᔪᑦ ᑎᒍᒥᐊᖅᑎᑦ ᓴᕿᑎᑦᑎᓪᓗᒋᑦ, ᐊᑐᓕᖅᑕᐅᑎᑦᑎᓪᓗᒋᑦ, ᐊᒻᒪᓗ ᐋᕿᒋᐊᖅᓯᑎᓪᓗᒋᑦ ᐊᑐᐊᒐᕐᓂᒃ ᐅᑯᐊ ᐊᒃᑐᐃᔪᑦ 
ᐱᓕᕆᑎᑦᑎᔾᔪᑕᐅᔪᓂᒃ ᐊᒻᒪᓗ ᐱᔨᑦᑎᕋᐅᑎᓂᒃ ᑐᓂᔭᐅᔪᓂᒃ ᑖᒃᑯᓄᖓ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ, ᐊᒻᒪᓗ ᓯᐱᓯᒪᔪᑦ ᐃᓄᐃᑦ 
ᓇᓕᖃᕆᑦᑎᐊᕆᐊᖃᖅᑕᖏᑦ ᐊᒻᒪᓗ ᑲᑎᒪᖃᑕᐅᓗᑎᒃ. 

	• ᐸᐅᒃᑑᑎᒃᑯᑦ ᐃᓄᖕᓂᑦ-ᐱᓯᒪᔪᓂᒃ ᐊᖑᑎᓄᑦ ᐊᕐᓇᓄᓪᓗ-ᐱᔾᔪᑎᓕᖕᓂᒃ ᖃᐅᔨᓴᕐᓂᖅ+ᖃᓄᐃᓕᐅᕈᑎᒃᓴᖏᑦ ᑖᒃᑯᐊᓗ ᐃᒡᓯᓐᓇᑰᔪᑦ ᐊᒻᒪᓗ 
ᐃᓚᐃᓐᓈᖅᑕᐅᓯᒪᔪᑦ. ᐱᒋᐊᖅᓯᒪᔪᑦ ᐃᓄᐃᑦ ᖃᐅᔨᒪᔭᑐᖃᖏᑦᑎᒍᑦ ᐅᒃᐱᕐᓇᖅᑐᓂᒃ ᐊᒻᒪᓗ ᑐᓐᖓᕕᒋᓪᓗᒋᑦ, ᐃᓄᖕᓂᑦ-ᐱᓯᒪᔪᓂᒃᐊᖑᑎᓄᑦ 
ᐊᕐᓇᓄᓪᓗ-ᐱᔾᔪᑎᓕᖕᓂᒃ ᖃᐅᔨᓴᕐᓂᖅ+ ᖃᓄᐃᓕᐅᕈᑎᒃᓴᖏᑦ ᓴᕿᑦᑎᓯᒪᔪᑦ ᐃᓂᖏᑦ ᐊᖏᒡᓕᒋᐊᕐᓗᑎᒃ ᐊᒻᒪᓗ ᓯᕗᓪᓕᐅᑎᔭᐅᓗᑎᒃ 
ᑕᐅᑦᑐᖏᑦ ᐊᒻᒪᓗ ᓯᕗᓪᓕᐅᑎᔭᐅᓗᑎᒃ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ, ᐊᒻᒪᓗ ᓯᐱᓯᒪᔪᑦ ᐃᓄᐃᑦ ᐅᑯᐊ, ᐱᐅᓯᑐᖃᕐᒥᒍᑦ, ᐱᓕᕆᔾᔪᑕᐅᔪᓂ ᐃᒡᓯᓇᑯᑦ 
ᐅᕝᕙᓘᓐᓃᑦ ᓱᖁᑎᒋᔭᐅᓐᖏᑦᑎᐊᖅᑐᑦ.

	• ᐱᐅᓯᑐᖃᕐᒧᑦ ᑐᓐᖓᔪᑦ, ᐊᖑᑎᓂᑦ ᐊᕐᓇᓂᓪᓗ ᑕᐅᑦᑐᖏᑦ ᓯᕗᓕᐅᖅᑐᑦ ᐃᓚᐃᓐᓈᖅᑕᐅᓐᖏᓪᓗᑎᒃ ᐋᕿᒍᑎᓂᐊᕐᒪᑕ. ᐃᓚᓕᐅᑎᓪᓗᒋᑦ 
ᐸᐅᒃᑑᑎᒃᑯᑦᐃᓄᖕᓂᑦ-ᐱᓯᒪᔪᓂᒃ ᐊᖑᑎᓄᑦ ᐊᕐᓇᓄᓪᓗ-ᐱᔾᔪᑎᓕᖕᓂᒃ ᖃᐅᔨᓴᕐᓂᖅ+ ᖃᓄᐃᓕᐅᕈᑎᒃᓴᖏᑦ, ᐃᓚᐃᓐᓈᖅᑕᐅᓐᖏᓪᓗᑎᒃ 
ᐃᓚᐅᓗᑎᒃ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ, ᐊᒻᒪᓗ ᓯᐱᓯᒪᔪᑦ ᐃᓄᐃᑦ ᕿᒥᕐᕈᐊᖅᑕᐅᓗᑎᒃ, ᐱᕙᓪᓕᐊᑎᑕᐅᓗᑎᒃ, ᐊᒻᒪᓗ ᐊᑐᓕᖅᑎᑕᐅᓗᑎᒃ 
ᐊᑐᐊᒐᐃᑦ ᐊᒻᒪᓗ ᐱᓕᕆᑎᑦᑎᔾᔪᑕᐅᔪᑦ. ᓂᐱᖏᑦ ᑐᓴᖅᑕᐅᓗᑎᒃ, ᐊᒻᒪᓗ ᐊᑐᓕᖅᑕᐅᖁᔭᕗᑦ ᐱᓕᕆᐊᖑᓗᑎᒃ.

	• ᐱᓕᕆᔾᔪᓯᓐᓄᑦ ᐱᓇᔪᒍᑎᖏᑦ ᐃᓄᖕᓂᑦ-ᐱᓯᒪᔪᓂᒃ ᐊᖑᑎᓄᑦ ᐊᕐᓇᓄᓪᓗ-ᐱᔾᔪᑎᓕᖕᓂᒃ ᖃᐅᔨᓴᕐᓂᖅ+ ᐊᑐᐊᒐᐃᑦ ᐊᑑᑎᖃᕐᓗᑎᒃ 
ᑕᒪᐃᓐᓄᑦ. ᐸᐅᒃᑑᑎᒃᑯᑦᐃᓄᖕᓂᑦ-ᐱᓯᒪᔪᓂᒃ ᐊᖑᑎᓄᑦ ᐊᕐᓇᓄᓪᓗ-ᐱᔾᔪᑎᓕᖕᓂᒃ ᖃᐅᔨᓴᕐᓂᖅ+ ᖃᓄᐃᓕᐅᕈᑎᒃᓴᖏᑦ ᑕᑯᑎᑦᑎᔪᖅ ᑕᒪᓐᓇ 
ᐊᑐᖅᓯᓂᖅ ᐱᐅᓯᑐᖃᕐᓂᖅ ᐊᑑᑎᖃᖅᑐᓂᒃ, ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ ᐱᓯᒪᔪᑦ ᑕᐅᑦᑐᑦ ᑎᑭᐅᒪᓗᑎᒃ ᑭᐅᔭᐅᑦᑎᐊᕆᐊᓕᖕᓄᑦ, 
ᐃᓚᓕᐅᔾᔨᓯᒪᓂᖅ, ᐊᒻᒪᓗ ᐊᑑᑎᖃᕐᓗᑎᒃ ᐊᑐᐊᒐᐃᑦ, ᐱᓕᕆᑎᑦᑎᔾᔪᑕᐅᔪᑦ, ᐊᒻᒪᓗ ᐃᖏᕐᕋᓯᑎᑕᐅᓯᒪᔪᑦ.

ᐃᓄᖕᓂᑦ-ᐱᓯᒪᔪᓂᒃ ᐊᖑᑎᓄᑦ 
ᐊᕐᓇᓄᓪᓗ-ᐱᔾᔪᑎᓕᖕᓂᒃ 
ᖃᐅᔨᓴᕐᓂᖅ+ (ISGBA+)

ᐊᐅᓚᑦᓯᓂᕐᒧᑦ ᓇᐃᓈᖅᓯᒪᔪᖅ:

•	 ᐊᖑᑎᓄᑦ ᐊᕐᓇᓄᓪᓗ-ᐱᔾᔪᑎᓕᖕᓂᒃ ᖃᐅᔨᓴᕐᓂᖅ+ ᐅᑯᐊ 
ᐱᓕᕆᔾᔪᓯᖅ ᖃᐅᔨᓴᕐᓂᒃᑯᑦ ᐃᓕᓴᖅᓯᓯᒪᔭᕆᐊᓕᑦ ᑕᒪᐃᓐᓂᒃ 
ᐊᔾᔨᒌᓐᖏᑑᑕᐅᖕᒪᑕ ᐊᒥᓱᑦ ᑕᐃᒪᐃᓕᖓᓪᓚᕆᒃᑑᔪᑦ ᐊᒻᒪᓗ ᐃᓚᖏᑦ 
ᑭᓇᐅᓂᕐᓄᑦ ᐋᕿᒃᑕᐅᖃᑦᑕᕐᓗᑎᒃ ᑭᓇᐅᓂᖏᑦ ᒪᓕᒃᖢᒋᑦ. ᐅᓇ 
ᐃᓚᖃᖅᑐᖅ ᐊᖑᑎᑦ ᐊᕐᓇᐃᓪᓗ, ᐅᕕᓂᖃᑎᒌᓐᖏᑦᑐᑦ, ᐅᓱᖃᕈᓂ 
ᐅᑦᑐᖃᕈᓂ ᑐᑭᓯᒋᐊᕈᑎᑦ, ᐱᐅᓯᑐᖃᖅ, ᑲᓪᓗᓈᑦ ᐱᐅᓯᖏᓐᓂᑦ 
ᐊᒃᑐᖅᑕᐅᓯᒪᓂᖅ, ᓄᓇᑖᕈᑎᑦ ᐊᖏᕈᑎᖏᑦᑎᒍᑦ ᐱᔪᓐᓇᐅᑎᖃᕐᓂᖅ, 
ᐊᒻᒪᓗ ᑎᒥᐊᑕ ᓇᓃᓐᓂᖓ.

•	 ᐅᑯᐊ ᓱᓕᔪᑦ ᐃᒻᒥᖕᓄᑦ ᐊᑕᔪᑦ, ᐊᒻᒪᓗ ᑕᒪᕐᒥᒃ ᐊᔪᖏᑦᑎᐊᖅᑐᑦ 
ᑲᑎᖓᓪᓗᑎᒃ ᐋᕿᒃᓯᓯᒪᔪᑦ ᑭᒃᑰᓂᖏᑦᑎᓐᓂᒃ. ᑲᑐᔾᔨᓗᑕ, ᐊᒃᑐᐃᔪᑦ 
ᖃᓄᖅ ᐊᑐᖅᓯᒪᔭᕐᓂᒃ ᐊᒻᒪᓗ ᐊᑐᕐᓂᐊᖅᑕᕐᓂᒃ ᐱᓕᕆᔾᔪᓯᕐᓄᑦ 
ᐊᒻᒪᓗ ᓄᓇᓕᖕᓄᑦ.

•	 ᑕᐃᑲᓂ 2006, ᐸᐅᒃᑑᑎᒃᑯᑦ ᓴᕿᑦᑎᓚᐅᖅᑐᑦ ᐱᐅᓯᑐᖃᕐᒧᑦ 
ᐊᑑᑎᖃᖅᑐᒥᒃ, ᐃᓄᖕᓄᑦ-ᐱᓯᒪᔪᑦ ᐊᖑᑎᓄᑦ ᐊᕐᓇᓄᓪᓗ-
ᐱᔾᔪᑎᓕᖕᓂᒃ ᖃᐅᔨᓴᕐᓂᖅ+ ᓴᓇᕐᕈᑎ. ᐅᓇ ᐱᒋᐊᓕᓵᕈᑎ ᓴᓇᕐᕈᑎ 
ᐃᑲᔪᖅᑕᐅᔪᖅ ᑕᖏᖃᖅᖢᓂ ᑕᒪᐃᓐᓂᑦ ᑖᒃᑯᓇᖓᑦ. ᐅᓇ ᓴᓇᕐᕈᑎ 
ᐊᑐᓕᖅᑎᑕᐅᓯᒪᓐᖏᑦᑐᖅ ᐅᕝᕙᓘᓐᓃᑦ ᑕᒪᐃᓐᓂᑦ ᐊᑐᖅᑕᐅᓐᖏᑦᑐᖅ 
ᑕᐃᔅᓱᒪᓂ. ᕿᒪᐃᓯᒪᔪᖅ ᐃᖅᐸᖅᓯᔭᑦ ᐊᖑᑎᓄᑦ ᐊᕐᓇᓄᓪᓗ-
ᐱᔾᔪᑎᓕᖕᓂᒃ ᖃᐅᔨᓴᕐᓂᖅ+ ᐱᓯᒪᔪᓂᒃ ᐃᓄᖕᓂᒃ.

•	 ᑕᐃᑲᓂ 2019, ᐱᑕᖃᕆᐊᖃᕐᓂᖓ ᑭᓐᖒᒪᓇᕐᓂᖓ ᐃᓄᖕᓂᑦ-
ᐱᓯᒪᔪᓂᒃ ᐊᖑᑎᓄᑦ ᐊᕐᓇᓄᓪᓗ-ᐱᔾᔪᑎᓕᖕᓂᒃ ᖃᐅᔨᓴᕐᓂᖅ+ ᓴᓇᕐᕈᑎ 
ᐱᑕᖃᕆᐊᖃᓕᓲᑦ ᑕᐃᒪᓗ ᐊᑐᖅᑕᐅᓂᐊᕐᒪᑕ ᐱᔪᒪᔭᖏᑦ ᐃᓄᐃᑦ 
ᐊᕐᓇᐃᑦ ᐃᓱᒪᒋᔭᐅᑦᑎᐊᖅᓯᒪᓗᑎᒃ.

•	 ᐸᐅᒃᑑᑎᒃᑯᑦᐃᓄᖕᓂᑦ-ᐱᓯᒪᔪᓂᒃ ᐊᖑᑎᓄᑦ ᐊᕐᓇᓄᓪᓗ-ᐱᔾᔪᑎᓕᖕᓂᒃ 
ᖃᐅᔨᓴᕐᓂᖅ+ ᖃᓄᐃᓕᐅᕈᑎᒃᓴᖏᑦ ᐊᔾᔨᒌᑦᑎᐊᐸᓗᖕᒪᑎᒃ ᐃᓄᐃᑦ 
ᖃᐅᔨᒪᔭᑐᖃᖏᑦᑎᒍᑦ ᐅᒃᐱᕆᔭᖏᑦᑎᒍᑦ ᐊᒻᒪᓗ ᑐᓐᖓᔾᔪᑎᖏᑦᑎᒍᑦ 
ᑕᒪᐃᓐᓄᑦ. ᓴᕿᑦᑎᓯᒪᓕᖅᑎᑦᑎᓲᑦ ᐃᓂᖃᖅᑎᑦᑎᓗᑎᒃ 
ᐊᖏᒡᓕᒋᐊᖅᑎᓐᓂᐊᕐᒪᑕ ᐊᒻᒪᓗ ᓯᕗᓪᓕᐅᑎᓪᓗᒋᑦ ᑕᐅᑦᑐᖏᑦ ᐊᒻᒪᓗ 
ᓯᕗᓪᓕᐅᑎᖁᔭᖏᑦ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ, ᐊᒻᒪᓗ ᓯᐱᓯᒪᔪᑦ 
ᐃᓄᐃᑦ ᐅᑯᐊᓗ ᐱᓕᕆᔾᔪᓯᑐᖃᕐᓂᑦ ᐃᒃᓯᓐᓇᑯᑦ ᐊᒻᒪᓗ ᐃᓚᐃᓐᓈᖅᑕᐅᔪᑦ.

•	 ᐅᓇ ᐃᓄᖕᓂᑦ-ᐱᓯᒪᔪᓂᒃ ᐊᖑᑎᓄᑦ ᐊᕐᓇᓄᓪᓗ-ᐱᔾᔪᑎᓕᖕᓂᒃ 
ᖃᐅᔨᓴᕐᓂᖅ+ ᖃᓄᐃᓕᐅᕈᑎᒃᓴᖏᑦ ᐋᕿᒋᐊᖅᑕᐅᒃᑲᓐᓂᖃᑦᑕᖅᖢᑎᒃ 
ᑎᑎᖃᖁᑎᒋᔭᐅᔪᖅ ᐊᒻᒪᓗ ᐊᑐᐊᒐᖅ ᐊᒻᒪᓗ ᖃᐅᔨᓴᕈᑎᓄᑦ 
ᓴᓇᕐᕈᑎᖓᑦ. ᐃᓚᓕᐅᑎᓯᒪᑦᑎᐊᖅᑐᖅ ᐊᕙᑖᓂᑦ ᐱᒋᐊᕈᑎᖏᑦ 
ᑐᑭᓯᐅᒪᓕᕐᓂᐊᕐᓗᒋᑦ ᐊᒥᓱᑦ ᐃᓄᖕᒥᖔᖅᑐᑦ, ᐃᓱᒪᓕᕆᓂᖅ 
ᐃᓄᓕᕆᓕᖅ, ᒪᑭᒪᓇᓱᐊᕐᓂᖅ ᑮᓇᐅᔭᓕᐅᕐᓂᖅ, ᐊᒻᒪᓗ 
ᓂᕈᐊᖅᑕᐅᓯᒪᔪᓂᑦ ᑕᐃᒪᐃᑎᑕᐅᔪᑦ ᑖᒃᑯᐊ ᐋᕿᒃᓲᑕᐅᕗᑦ 
ᐃᓅᓯᕆᓪᓚᕆᒃᑕᖏᓐᓂᒃ ᑖᒃᑯᐊ  ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ, ᐊᒻᒪᓗ 
ᓯᐱᓯᒪᔪᑦ ᐃᓄᐃᑦ ᑕᒪᐃᓐᓂ ᐃᓗᐊᓂ ᐊᒻᒪᓗ ᓯᓚᑖᓂ ᐃᓄᐃᑦ ᓄᓇᖓ.

•	 ᐱᐅᓯᑐᖃᖅ ᐊᓯᕈᖅᐸᓪᓕᐊᓲᖑᖕᒪᑦ ᐱᐅᔪᒧᑦ ᐊᑕᔾᔪᑎᒋᓪᓗᒍ ᐊᒻᒪᓗ 
ᑐᓴᒐᒃᓴᓂᒃ ᓴᕿᑦᑐᖃᖅᐸᓪᓕᐊᓗᓂ ᐊᒻᒪᓗ ᐃᓄᐃᑦ ᐱᕚᓪᓕᕆᐊᖃᖅᑐᑦ, 
ᐸᐅᒃᑑᑎᒃᑯᑦ ᑲᔪᑎᔪᒥᒃ ᖃᓄᐃᓕᖓᓕᕐᒪᖔᑕ ᑐᓴᐅᒪᑎᑦᑎᓂᐊᖅᑐᑦ, 
ᖃᐅᔨᓇᓱᑦᑎᐊᖃᑦᑕᕐᓗᑎᒃ, ᐊᒻᒪᓗ ᐋᕿᒋᐊᑦᑎᐊᒃᑲᓐᓂᖃᑦᑕᕐᓗᒋᑦ 
ᐃᓄᖕᓂᑦ-ᐱᓯᒪᔪᓂᒃ ᐊᖑᑎᓄᑦ ᐊᕐᓇᓄᓪᓗ-ᐱᔾᔪᑎᓕᖕᓂᒃ ᖃᐅᔨᓴᕐᓂᖅ+ 
ᖃᓄᐃᓕᐅᕈᑎᒃᓴᖏᑦ ᐊᑯᓚᐃᑦᑑᓪᓗᑎᒃ.

•	 ᐅᓇ ᐃᓄᖕᓂᑦ-ᐱᓯᒪᔪᓂᒃ ᐊᖑᑎᓄᑦ ᐊᕐᓇᓄᓪᓗ-ᐱᔾᔪᑎᓕᖕᓂᒃ 
ᖃᐅᔨᓴᕐᓂᖅ+ ᖃᓄᐃᓕᐅᕈᑎᒃᓴᖏᑦ ᐋᕿᒃᓱᖅᓯᒪᔪᑦ ᐃᒪᐃᑦᑑᖁᓪᓗᒋᑦ: 

•	 ᐊᑑᑎᖃᑦᑎᐊᖅᑎᓪᓗᒋᑦ ᐃᓚᓕᐅᑎᓯᒪᓗᒋᑦ ᖃᐅᔨᓴᕈᑎᑖᕕᓂᑦ 
ᐊᒻᒪᓗ ᑐᓴᐅᒪᔾᔪᑎᒃᓴᑦ ᒥᒃᓵᓂᒃ ᐃᓄᐃᑦ.

•	 ᐃᒃᐱᒍᓱᑦᑎᐊᕐᓗᑎᒃ ᐊᒻᒪᓗ ᐃᓚᓕᐅᑎᓯᒪᓗᑎᒃ ᐊᑑᑎᖃᖅᑐᑦ 
ᐃᓅᖃᑎᒌᑦᓯᐊᕐᓂᕐᒧᑦ, ᐊᑐᖅᓯᒪᔭᖏᑦ, ᓴᖕᖏᓂᖏᑦ, ᐊᒻᒪᓗ 
ᐃᒻᒥᒍᑦ ᐊᔾᔨᒌᓐᖏᑑᑕᐅᓂᖏᑦ.

•	 ᑕᐃᒪᓗ ᓂᐱᖏᑦ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ, ᐊᒻᒪᓗ 
ᓯᐱᓯᒪᔪᑦ ᐃᓄᐃᑦ ᐃᓚᓕᐅᑎᓯᒪᓗᑎᒃ ᐊᑐᐊᒐᕐᒥ ᐊᒻᒪᓗ 
ᐱᓕᕆᑎᑦᑎᔾᔪᑕᐅᔪᒥ ᐃᓱᒪᒃᓴᖅᓯᐅᖅᑐᓂ.

•	 ᐃᓄᖕᓂᑦ-ᐱᓯᒪᔪᓂᒃ ᐊᖑᑎᓄᑦ ᐊᕐᓇᓄᓪᓗ-ᐱᔾᔪᑎᓕᖕᓂᒃ 
ᖃᐅᔨᓴᕐᓂᖅ+ ᖃᓄᐃᓕᐅᕈᑎᒃᓴᖏᑦ ᐊᑐᖅᓯᓗᑎᒃ ᓴᖕᖏᔫᕕᖏᑦᑎᒍᑦ 
ᐱᒋᐊᕈᑕᐅᓗᑎᒃ. ᐅᓇ ᒪᓕᒃᑐᖅ ᖃᐅᔨᒪᔭᐅᔪᓂᑦ ᑖᒃᑯᐊ ᐃᓄᐃᑦ 
ᐊᕐᓇᐃᑦ, ᓂᕕᐊᖅᓵᑦ, ᐊᒻᒪᓗ ᓯᐱᓯᒪᔪᑦ ᐃᓄᐃᑦ ᒫᓐᓇᐅᔪᖅ ᓴᖕᖏᓂᖏᑦ, 
ᐊᑐᖅᓯᒪᔭᖏᑦ, ᐊᒻᒪᓗ ᐊᔪᖏᑕᖏᑦ ᑲᔪᓯᔪᓐᓇᖅᐳᑦ ᐊᒻᒪᓗ ᓄᑖᑎᒍᑦ 
ᐱᓕᕆᔾᔪᑎᖃᓕᖅᐳᑦ.

•	 ᐅᓇ ᐃᓄᖕᓂᑦ-ᐱᓯᒪᔪᓂᒃ ᐊᖑᑎᓄᑦ ᐊᕐᓇᓄᓪᓗ-ᐱᔾᔪᑎᓕᖕᓂᒃ 
ᖃᐅᔨᓴᕐᓂᖅ+ ᖃᓄᐃᓕᐅᕈᑎᒃᓴᖏᑦ ᐱᓕᕆᐊᖑᔪᑦ: 
ᐅᖃᐅᓯᖅ ᐊᒻᒪᓗ ᑐᓐᖓᔾᔪᑎᑦ ᐃᓗᐊᓂ ᐸᐅᒃᑑᑎᒃᑯᑦ ᐃᓄᖕᓂᑦ-
ᐱᓯᒪᔪᓂᒃ ᐊᖑᑎᓄᑦ ᐊᕐᓇᓄᓪᓗ-ᐱᔾᔪᑎᓕᖕᓂᒃ ᖃᐅᔨᓴᕐᓂᖅ+ 
ᖃᓄᐃᓕᐅᕈᑎᒃᓴᖏᑦ ᓇᐸᔾᔪᑕᐅᓗᓂ ᐸᐅᒃᑑᑎᒃᑯᑦ ᑎᑎᕋᖅᓯᒪᔪᑦ 
ᑐᑭᓯᖃᑎᒌᒍᑎᒥᖕᓄᑦ ᑖᒃᑯᐊᓗ ᐸᓖᓯᒃᑯᑦ. ᑲᔪᓯᓂᐊᖅᑐᖅ 
ᑐᑭᒧᐊᒃᓯᑕᐅᓗᓂ ᑕᒪᓐᓇ ᐱᔭᒃᓴᖅ ᑖᒃᑯᑎᒍᑦ ᐊᑐᖅᓯᖃᑎᒌᒡᓗᑕ 
ᐊᑐᒐᒃᓴᑦᑎᐊᕙᐅᓛᓂᒃ ᑖᒃᑯᓇᖓᑦ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ, 
ᐊᒻᒪᓗ ᓯᐱᓯᒪᔪᑦ ᐃᓄᐃᑦ ᐱᓕᕆᐊᕆᓗᒋᑦ ᐱᔾᔪᑕᐅᓗᐊᖅᑐᑦ ᑕᒪᐃᓐᓂ 
ᐃᖅᑲᖅᑐᐃᔪᓕᕆᓂᕐᒥ ᐸᓖᓯᓕᕆᓂᕐᒥ ᑎᒍᔭᐅᓯᒪᔪᓕᕆᓂᕐᒥ, ᐃᓚᒋᔭᐅᔪᑦ 
ᐅᕕᓂᖃᑎᒋᓐᖏᒻᒪᒋᑦ ᓇᑭᖔᖅᓯᒪᖕᒪᑕ ᐱᑦᑎᐊᖅᑕᐅᕙᒐᑎᒃ, 
ᐊᐅᑕᐅᖕᒪᑕ ᐊᕐᓇᐅᖕᒪᑕ ᐋᓐᓂᖅᓯᐊᖑᕙᒃᑐᑦ, ᐊᒻᒪᓗ 
ᐊᑐᕈᓐᓇᖅᓯᓗᑎᒃ ᐊᔾᔨᒌᓐᖏᑦᑐᓄᑦ - ᑐᖓᕕᐅᔪᓐᓇᖅᑐᑦ ᐱᔨᑦᑎᕋᐅᑎᑦ 
ᐊᒻᒪᓗ ᐃᑲᔫᑎᑦ. 

•	 ᐅᑯᐊ ᑲᓇᑕᐅᑉ ᒐᕙᒪᒃᑯᑦ ᐊᖏᖅᓯᒪᔪ ᑖᒃᑯᐊ ᐱᓇᔪᒍᑎᖏᓐᓂᒃ 
ᐊᖑᑎᓄᑦ ᐊᕐᓇᓄᓪᓗ-ᐱᔾᔪᑎᓕᖕᓂᒃ ᖃᐅᔨᓴᕐᓂᖅ+ ᒪᓕᒐᕐᓃᖃᑕᐅᓗᑎᒃ 
ᐊᑖᒍᑦ 2018  ᑲᓇᑕ ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ ᐱᓯᒪᔪᑦ 
ᑮᓇᐅᔭᖅᑑᑎᑦ ᐱᖁᔭᕐᔪᐊᖅ,1 ᐊᓯᖏᑦᑕᐅᑦ ᐱᖁᔭᕐᔪᐊᑦ ᑲᓇᑕᐅᑉ 
ᒐᕙᒪᒃᑯᖏᓐᓂ ᒪᓕᒐᓕᐅᕐᕕᒃᔪᐊᖓᓂ.2

•	 ᑕᐃᑲᖓᓂᑦ 2021, ᑕᒪᕐᒥᒃ ᒐᕙᒪᑐᖃᒃᑯᑦ ᐊᐅᓚᑦᓯᕕᖏᑦ 
ᑕᒪᐃᓐᓂ ᑲᓇᑕᒥ ᑐᑭᒧᐊᒃᑎᑕᐅᔪᑦ ᑖᒃᑯᐊ ᐃᓄᓕᒫᓅᖓᔪᑦ 
ᐊᑐᐊᒐᐃᑦ ᐊᑐᖅᑕᐅᑦᑎᐊᕐᓗᑎᒃ ᐊᒻᒪᓗ ᓴᕿᑕᐅᑦᑎᐊᕐᓗᑎᒃ 
ᑕᒪᐃᓐᓂᑦ ᑕᐅᑦᑐᕆᔭᐅᔪᑎᒍᑦ, ᐃᓚᒋᔭᐅᓗᑎᒃ ᐃᓚᓕᐅᑎᓯᒪᓗᑎᒃ 
ᖃᓄᐃᓕᖓᕈᑎᒃᓴᖏᑦ ᓲᕐᓗ ᐊᖑᑎᓄᑦ ᐊᕐᓇᓄᓪᓗ-
ᐱᔾᔪᑎᓕᖕᓂᒃ ᖃᐅᔨᓴᕐᓂᖅ+ ᐊᒻᒪᓗ ᐃᓅᓯᖃᑦᑎᐊᖁᓪᓗᒋᑦ 
ᐃᓱᒪᓕᐅᕆᖃᑕᐅᖃᑦᑕᕐᓗᑎᒃ. ᑕᐃᒪᓗ ᐊᑐᓕᖅᑎᑕᐅᕙᓪᓕᐊᓂᖓ 
ᑲᔪᓯᔪᒥᒃ ᑎᑭᐅᑎᕙᓪᓕᐊᖃᑦᑕᖅᑐᖅ ᑕᒪᐃᓐᓄᑦ ᒐᕙᒪᒃᑯᓄᑦ, 
ᐅᓇ ᑎᓕᔭᐅᓯᒪᓂᖓᑦ ᑭᒡᒐᖅᑐᕐᓗᒋᑦ ᐊᖏᔪᒥᒃ ᒐᕙᒪᑐᖃᒃᑯᑦ 
ᖃᖏᖅᓯᒪᔭᖓ ᐃᓚᓕᐅᑎᔭᐅᓯᒪᒃᑲᓐᓂᖁᔨᓂᖅ ᐊᒻᒪᓗ 
ᐃᓚᐃᓐᓈᓐᖏᑦᑐᒥᒃ ᐊᑐᕐᓂᓕᖕᒥᒃ ᐊᑐᐊᒐᕐᒥᒃ ᓴᕿᑦᑎᓗᑎᒃ.

1	� Government of Canada. (2018). Canadian Gender Budgeting Act. Retrieved from https://laws-lois.justice.gc.ca/eng/acts/C-17.2/
FullText.html

2	� Trudeau, J. (2021). Minister for Women and Gender Equality and Youth Mandate Letter. Office of the Prime Minister of Canada.  
Retrieved from https://www.pm.gc.ca/en/mandate-letters/2021/12/16/minister-women-and-gender-equality-and-youth-mandate-letter

ᐊᑐᐊᒐᖑᖁᔭᐅᔪᑦ:

ᐸᐅᒃᑑᑎᒃᑯᑦ ᐃᓄᖕᓂᒃ-ᐱᓯᒪᔪᑦ ᐊᖑᑎᓄᑦ ᐊᕐᓇᓄᓪᓗ-ᐱᔾᔪᑎᓕᖕᓂᒃ ᖃᐅᔨᓴᕐᓂᖅ+ ᖃᓄᐃᓕᐅᕈᑎᒃᓴᖏᑦ 
ᐊᑐᖅᑕᐅᒋᐊᖃᖅᑐᑦ ᐃᓱᒪᓕᐅᕆᔨᐅᔪᓂᑦ. ᐅᓇ ᑐᑭᖃᖅᑐᖅ ᒐᕙᒪᑐᖃᒃᑯᑦ, ᑲᓇᑕᒥ ᐊᕕᒃᑐᖅᓯᒪᔪᑦ, ᐊᒻᒪᓗ 
ᑎᐅᓕᑐᐊᓕᔅ ᒐᕙᒪᒃᑯᑦ ᐃᓕᓴᖅᓯᓗᑎᒃ ᐊᒻᒪᓗ ᐃᑲᔫᑎᒃᓴᖃᖅᑎᑦᑎᓗᑎᒃ ᑐᓂᓯᓯᒪᓗᑎᒃ ᐸᐅᒃᑑᑎᒃᑯᓄᑦ ᐃᓄᖕᓂᑦ-
ᐱᓯᒪᔪᓂᒃ ᐊᖑᑎᓄᑦ ᐊᕐᓇᓄᓪᓗ-ᐱᔾᔪᑎᓕᖕᓂᒃ ᖃᐅᔨᓴᕐᓂᖅ+ ᖃᓄᐃᓕᐅᕈᑎᒃᓴᖏᑦ ᐊᔾᔨᒋᔭᐅᓐᖏᑑᖕᒪᑕ-
ᑕᐃᒪᐃᓕᖓᔪᓄᑦ ᓴᓇᕐᕈᑎᖃᕆᐊᖃᖅᐳᑦ ᐃᒪᓐᓇ: 

	• ᐱᓯᒪᓂᖃᑦᑎᐊᕋᓗᐊᕐᒪᖔᑕ ᓄᑖᑦ ᐊᒻᒪᓗ ᒫᓐᓇ ᐊᑐᖅᑕᐅᔪᑦ ᐊᑐᐊᒐᐃ, ᐱᓕᕆᑎᑦᑎᔾᔪᑕᐅᔪᑦ, ᐊᒻᒪᓗ ᐱᔨᑦᑎᕋᐅᑎᑦ ᐊᔾᔨᒋᔭᐅᓐᖏᑦᑐᓂᒃ 
ᑭᓐᖒᒪᒋᔭᖏᓐᓂᒃ ᐊᒻᒪᓗ ᐃᓅᓯᖏᓐᓂ ᐊᑐᖅᓯᒪᔭᖏᓐᓄᑦ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ, ᐊᒻᒪᓗ ᓯᐱᓯᒪᔪᑦ ᐃᓄᐃᑦ.

	• ᐅᓄᖅᓯᒋᐊᕐᓗᒋᑦ ᑕᐅᑦᑐᖏᑦ ᐊᒻᒪᓗ ᓯᕗᓪᓕᐅᑎᖁᔭᖏᑦ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ, ᐊᒻᒪᓗ ᓯᐱᓯᒪᔪᑦ ᐃᓄᐃᑦ ᑕᐃᒪᖓᓂᑐᖃᖅ 
ᐱᓕᕆᔾᔪᓯᐅᔪᓂᑦ ᐃᓚᐅᑎᑕᐅᖃᑦᑕᓐᖏᑦᑐᑦ ᐊᑐᐊᒐᓕᐅᖅᑎᓪᓗᒋᑦ.

	• ᐃᒃᐱᒋᑦᑎᐊᕐᓗᒋᑦ ᐊᒻᒪᓗ ᐊᐅᓪᓗᑎᓗᒋᑦ ᐊᔾᔨᒋᔭᐅᓐᖏᑑᖕᒪᑕ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐃᓅᓯᖃᑦᓯᐊᕐᓂᕐᒧᑦ, ᐅᒃᐱᕆᔭᓄᑦ, 
ᐊᒻᒪᓗ ᑐᓐᖓᔾᔪᑕᐅᔪᑦ.

	• ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ, ᐊᒻᒪᓗ ᓯᐱᓯᒪᔪᑦ ᐃᓄᐃᑦ ᑐᑭᖃᕐᓗᑎᒃ ᐃᓚᓕᐅᑎᓯᒪᓗᑎᒃ ᐊᒻᒪᓗ ᐃᓚᐃᓐᓈᖅᑕᐅᓐᖏᓪᓗᑎᒃ 
ᑭᒡᒐᖅᑐᖅᑕᐅᓗᑎᒃ ᐃᓱᒪᓕᐊᕆᕕᐅᔪᓂ ᑲᑎᒪᔪᓂ. ᐅᓇ ᐃᓚᖃᖅᑐᖅ ᑕᐃᑲᓂ ᑲᓇᑕᐅᑉ ᒐᕙᒪᒃᑯᖏᑦ, ᐊᕕᒃᑐᖅᓯᒪᔪᑦ, ᑎᐅᓕᑐᐊᓕᔅ, 
ᐊᒻᒪᓗ ᓄᓇᖅᑲᖅᑳᖅᓯᒪᔪᑦ ᐱᔪᓐᓇᐅᑎᖃᖅᑐᑦ ᐱᕙᓪᓕᐊᑎᑦᑎᓂᕐᒧ, ᐊᑐᓕᖅᑎᑦᑎᓂᕐᒧᑦ, ᐊᒻᒪᓗ ᐋᕿᒋᐊᖅᓯᓂᕐᒧᑦ ᐊᑐᐊᒐᕐᓂᒃ 
ᐅᑯᐊᓗ ᐊᒃᑐᐃᔪᑦ ᐱᓕᕆᑎᑦᑎᔾᔪᑕᐅᔪᓂᒃ ᐊᒻᒪᓗ ᐱᔨᑦᑎᕋᐅᑎᓂᒃ ᑖᒃᑯᓄᖓ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ, ᐊᒻᒪᓗ ᓯᐱᓯᒪᔪᑦ ᐃᓄᐃᑦ, 
ᐃᓚᖏᑦ, ᐊᒻᒪᓗ ᓄᓇᓕᖏᑦ.

	• ᓄᓇᖅᑲᖅᑳᖅᓯᒪᔪᑦ-ᐱᓯᒪᔪᓂᒃ, ᐊᖑᑎᓪᓗ ᐊᕐᓇᐃᓪᓗ-ᐱᓯᒪᔪᓂᒃ ᖃᐅᔨᓴᕈᑎᑦ ᓴᓇᕐᕈᑎᖏᑦ — ᓲᕐᓗ ᐸᐅᒃᑑᑎᒃᑯᑦ ᐃᓄᖕᓂᑦ-ᐱᓯᒪᔪᓂᒃ 
ᐊᖑᑎᓄᑦ ᐊᕐᓇᓄᓪᓗ-ᐱᔾᔪᑎᓕᖕᓂᒃ ᖃᐅᔨᓴᕐᓂᖅ+ ᖃᓄᐃᓕᐅᕈᑎᒃᓴᖏᑦ —ᐃᓚᓕᐅᔾᔨᓯᒪᔭᕆᐊᖃᖅᑐᑦ ᐊᑐᐊᒐᕐᓄᑦ ᐊᒻᒪᓗ 
ᐱᓕᕆᑎᑦᑎᔾᔪᑎᓄᑦ ᕿᒥᕐᕈᐊᖅᑕᐅᔾᔪᑎᖓᑦ ᑕᒪᐃᓐᓂᑦ ᐳᖅᑐᓕᕇᖕᓂᑦ ᒐᕙᒪᒃᑯᓂᑦ. ᐅᓇ ᐊᔪᖏᑎᑦᑎᔪᖅ ᐊᔾᔨᒌᒥᒃ ᐃᓚᐅᔪᓐᓇᕐᓗᑎᒃ 
ᓄᓇᖅᑲᖅᑳᖅᓯᒪᔪᓂ ᐊᒻᒪᓗ ᐊᑐᓕᖁᔭᐅᔪᑦ ᐃᓚᓕᐅᑎᓯᒪᑦᑎᐊᕐᓗᑎᒃ ᑭᖑᓪᓕᖅᐹᖅᓯᐅᑎᓂ ᐃᓱᒪᓕᐊᓂ ᐊᒻᒪᓗ ᐋᕿᒃᑕᐅᓗᑎᒃ.

	• ᐊᑯᓂᐅᔪᒃᑯᑦ, ᓄᖃᑲᐅᑎᒋᔮᓐᖏᑦᑐᒥᒃ ᑮᓇᐅᔭᒃᓴᒥᒃ ᑐᓂᔭᐅᓯᒪᓗᑎᒃ ᐃᒪᓐᓇᐅᖁᓪᓗᒋᑦ:
	• ᐱᐅᓯᕚᓪᓕᖅᑎᓪᓗᒋᑦ ᐱᓇᓱᐊᕈᓐᓇᖅᑐᑦ ᓄᓇᖅᑲᖅᑳᖅᓯᒪᔪᑦ ᐊᐅᓚᑦᓯᔨᖏᑦ ᐊᒻᒪᓗ ᒐᕙᒪᒃᑯᑦ ᐱᓯᒪᔪᓂᒃ ᓄᓇᖅᑲᖅᑳᖅᓯᒪᔪᓄᑦ-ᐱᓯᒪᔪᑦ 
ᐊᖑᑎᓄᑦ ᐊᕐᓇᓄᓪᓗ-ᐱᔾᔪᑎᓕᖕᓂᒃ ᖃᐅᔨᓴᕐᓂᖅ+. 

	• ᐊᔪᖏᑎᓪᓗᒋᑦ ᑲᔪᓯᔪᒥᒃ ᓴᓇᖃᑎᒋᓗᒋᑦ ᑲᓇᑕ ᐊᑐᓕᖅᑕᐅᑎᑦᑎᓗᑎᒃ ᓄᓇᖅᑲᖅᑳᖅᓯᒪᔪᓄᑦ-ᐱᓯᒪᔪᑦ ᐊᖑᑎᓄᑦ ᐊᕐᓇᓄᓪᓗ-
ᐱᔾᔪᑎᓕᖕᓂᒃ ᖃᐅᔨᓴᕐᓂᖅ+ ᖃᓄᐃᓕᐅᕈᑎᒃᓴᖏᑦ.

